

چیئر مین سینٹ کی نگرانی - استحقاق کی خلاف ورزی

انٹرویو کے مندرجات کے بارے میں بھی استفسار کیا۔ دوسرے دن رپورٹر آئی جے آئی کے راہنما کے پاس گیا اور ان سے دریافت کیا کہ آیا انہوں نے چیئرمین سینٹ کے ساتھ ٹیلی فون پر بات کی تھی اور ان سے کچھ اخبری اطلاعات کے بارے میں ماہرانہ رائے دریافت کی تھی ؟ آئی ہے آئی کے راہنما نے گفتگو کی تصدیق کی۔ اس سے یہ تصدیق ہو گئی کہ چیئر مین سینٹ کی نہ صرف کڑی نگرانی کی جارہی ہے، بلکہ ان کے ٹیلی فون ٹیپ بھی کیے جارہے ہیں۔
دستور اور اسلامی روایات
اس دستور میں جس کے تحت یہ حکومت قائم ہوئی ہے اور جس کے تحت ہم سب نے حلف لیا ہے، ایک دفعہ ۱۴ ہے جس میں کھا گیا ہے کہ
(1) "The dignity of man and, subject to law, the privacy of home shall be inviolable."
شرف السانی اور قانون کے تابع، گھر کی خلوت قابل حرمت ہو گی۔) چنانچہ اس تحریک استحقاق کے بارے میں پہلی دلیل یہ ہے کہ تخلیے کا حق ایک بنیادی حق ہے جو اسلام نے انسان کو سب سے پہلے دیا ہے۔ اور آج کی مہذب دنیا نے اس حق کو ایک مسلمہ حق کی حیثیت سے تسلیم کیا ہے۔ اسلام نے شخصی آزادی اور نجی زندگی کو محترم قرار دیا ہے۔ اس میں کسی مداخلت کا قانونی یا اخلاقی لحاظ سے کوئی جواز نہیں ہے۔ تانک جھانک کرنا، سن گن لینا، نجس کرنا، جاسوسی کرنا، بلا اجازت گھر میں داخل ہونا، بلا اجازت خط کھولنا، بلا اجازت دوسرے کی بات سنا، یہ تمام چیزیں اسلام کی نظر میں ممنوع اور حرام ہیں۔ اسلام نے جو اخلاق اور ضابطہ ہمیں دیا ہے اس میں ان چیزوں کی گنجائش نہیں۔ اس سلسلے میں مولانا مودودی کی کتاب "اسلامی ریاست" سے ایک پیرا گراف پڑھ کر سناتا
ہوں۔
اسلام کے بنیادی حقوق کی رو سے ہر آدمی کو اپنی نجی زندگی کو محفوظ رکھنے کا حق حاصل ہے۔ اس معاملے میں سورہ نور میں وضاحت کر دی گئی ہے کہ اپنے گھروں کے سوا دوسرے گھروں میں داخل نہ ہوں جب تک کہ ان سے اجازت نہ لی جائے۔ سورہ حجرات میں فرمایا گیا " تنجس نہ کرو۔ نبی کریم صلى الله عليه وسلم کا ارشاد مبارک ہے کہ ایک آدمی کو یہ حق حاصل نہیں ہے کہ اپنے گھر سے دوسرے کے گھر میں جانے۔ اس شخص کو پورا پورا آئینی حق حاصل ہے کہ وہ اپنے گھر میں
۴۰۸
دوسروں کے شور و غل، ان کی تانک جھانک اور ان کی مداخلت سے محفوظ و مامون رہے۔ اس کی گھر یلو بے تکلفی اور پردہ داری برقرار رہنی چاہیے۔ مزید برآں یہ کہ کسی شخص کو دوسرے کا خطہ اور پر سے نگاہ ڈال کر دیکھنے کا بھی حق نہیں، کجا کہ اسے پڑھا جائے۔ اسلام انسان کی نجی زندگی کا پورا پورا تحفظ کرتا ہے۔ اور صاف ممانعت کرتا ہے کہ گھروں میں تانک جھانک نہ کی جائے۔ " وغیرہ
وغیرہ۔
بھی چیز حضرت مفتی محمد شفیع صاحب نے اپنی کتاب معارف القرآن میں، (جس میں انہوں نے قرآن کے دستور حیات کو بیان کیا ہے)، وضاحت سے بیان کی ہے اور یہی اسلام کی مسلمہ پوزیشن ہے۔ یہی وجہ ہے کہ یونیسکو میں اسلامی کونسل کی طرف سے انسانی حقوق کے بین الاقوامی چارٹر کا جو اعلان کیا گیا اس کی ایک شق ۲۲ میں یہ کھا گیا ہے کہ
"Every person is entitled to the protection of his privacy."
گیا ہے
ہر شخص اپنے تخلیے کے تحفظ کا حق دار ہے۔)
اگر آپ مغربی دنیا کی بات لینا چاہتے ہیں تو انسانی حقوق کے عالمی اعلان کی دفعہ سے امیں کھا
"No one shall be subjected to arbitrary interfer-
ence
or
with his privacy, family, home correspondence, nor to attack upon his honour and reputation. Everyone has the right to the protec- tion of law against such interference or attack."
کسی شخص کو اس کے تخلیے، خاندان، گھر یا خط و کتابت میں ناجائز مداخلت کا نشانہ نہیں بنایا جائے گا اور نہ ہی اس کی عزت نفس اور شہرت پر حملہ کیا جائے گا۔ ہر شخص کو ایسی مداخلت یا حملے کے خلاف قانونی تحفظ کا حق حاصل ہے۔)
چیئرمین سینٹ کا مرتبہ
یہ تو اس سلسلے میں اصولی پوزیشن ہے۔ اب اس کے دوسرے پہلو کی طرف آتے ہیں۔ سینٹ کا چیئر مین اس ملک میں صدر مملکت کے بعد وہ دوسری شخصیت ہے جو صدر محترم کی عدم


موجودگی میں ملک میں صدارت کی ذمہ داریاں سنبھالتا ہے۔ ایوان کے صدر کی حیثیت سے وہ اعلیٰ ترین منصب کا حامل اور احترام کا مستحق ہے۔ اس کی اتھارٹی ، اس کا مقام اور اس کی دیانتداری بر شک وشبہ سے بالا ہے دستور کے تحت وہ صدر کی عدم موجودگی میں صدر کی ذمہ داریاں ادا کرتا ہے۔ تو ایک ایسے شخص کے ٹیلی فون ٹیپ کرنا اور اس کی نگرانی کرنا نہ صرف اخلاق، قانون اور انسانی حقوق کے خلاف ہے بلکہ یہ اس ایوان کی عزت پر حملہ بھی ہے۔ اس ایوان کے چیئر مین کے لیے ضروری ہے کہ اسے مکمل تحفظ حاصل ہوں، مکمل تحفظ کے بغیر وہ اپنی ذمہ داریاں ادا نہیں کر سکتا۔ بھی وجہ ہے کہ ممبران کے استحقاق کا اصول اختیار کیا گیا، تاکہ انہیں دہشت زدہ نہ کیا جائے، رشوت نہ دی جائے، دھمکایا نہ جائے، تنگ نہ کیا جائے، اور کچھ حالات کو چھوڑ کر گرفتار نہ کیا جائے۔ یہ تمام چیزیں اس لیے ہیں کہ اس ایوان کے ارکان اپنی ذمہ داریوں کو صحیح طریقے سے سر انجام دے سکیں۔ اور ایوان کے صدر کے لیے تو یہ تمام چیزیں بدرجہ اتم ضروری ہیں۔ لیکن اس کے برعکس یہاں ایوان کے ارکان کے ٹیلی فون ٹیپ ہوتے ہیں۔ میرے گھر کے باہر آئی۔ بی کے چار چار آدمی منڈلاتے رہتے ہیں کئی موٹر سائیکلوں پر ہوتے ہیں۔ جبکہ کبھی ایک کاروہاں آ کر رات کو نو بجے تک ٹھہری رہتی ہے۔ ہم اس کو ہر دور میں بھگتے رہے ہیں۔ ہم نے ایوب کے دور میں اور دوسرے ادوار میں بھی بھگتا ہے، اس میں بھی بھگت لیں گے۔ لیکن سینٹ کے چیئر مین کا اس طرح سے تعاقب اور ان کے ٹیلی فون ٹیپ کرنا، سراسر اخلاقی اور غیر قانونی ہے۔ مجھے یقین ہے کہ وہ اس سے متاثر نہیں ہوں گے لیکن مسئلہ یہ نہیں ہے کہ وہ متاثر ہوتے ہیں یا نہیں۔ اس نوعیت کی کارروائیاں سینٹ کے استحقاق کے منافی ہیں۔ اس سلسلے میں Kaul کی کتاب میں چیئر مین سینٹ یا پارلیمنٹ کے سربراہ کا مقام واضح کیا گیا ہے۔ اور یہ کہ ان کے خلاف و همکی آمیز کارروائیاں کیا کیا شکلیں اختیار کر سکتی ہیں۔ Encylopaedia of
Parliament کے چند جملوں میں اسی بات کو یوں بیان کیا گیا ہے۔
"The Speakership is an ancient and honourable of- fice and an essential feature of the parliamentary system. He is also the representative of the House of Commons in all its external relations with the Crown, the House of Lords and other authorities and persons outside the parliament." 

(پیکر سینٹ ایک قدیم اور باوقار عہدہ ہے اور پارلیمانی نظام کا ایک اہم حو ہے۔ وہ بادشاہ، ہاؤس آف لارڈز اور پارلیمنٹ سے باہر دیگر حکام اور شخصیات کے ساتھ خارجی تعلقات کے سلسلے میں ہاؤس آف کامنز کا نمائندہ بھی ہے۔) یعنی اس کی حیثیت حقیقت میں ۲۴ گھنٹے ایوان کے سفیر کی ہے۔ ساری دنیا سے ہمارے سربراہ کی حیثیت سے اس کا رابطہ ہے۔
"The Speaker is the guardian of the privileges of the House and it is through him that the Commons claim and enjoy their right of access to the sover- eign. In recent years successive Speakers have upheld and increased the prestige attaching to the Chair of the House of Commons and have suc- cessfully resisted all assaults upon its dignity."
ہیں
سپیکر ایوان کے استحقاق کا محافظ ہے۔ اور یہ اسی کے توسط سے ہے کہ نمائندے اقتدار تک رسائی کے حق کا دعویٰ کرتے اور اسے استعمال کرتے ہیں۔ حالیہ سالوں میں سیکوں نے ہاؤس آف کامنز کی صدر نشینی سے وابستہ وقار کو قائم رکھا اور اسے ڑھایا ہے اور اس کی عزت پر کیے گئے تمام ملوں کے خلاف کامیابی سے مزاحمت کی ہے۔) ہندوستان کی پارلیمنٹ میں پنڈت جواہر لعل نہرو مارچ ۵۸ء میں سپیکر کے بارے میں کھتے
۴۱۱
"The Speaker represents the House. He represents the dignity of the House, the freedom of the House and because the House represents the na- tion. In a particular way, the Speaker becomes a symbol of the nation's freedom and liberty."
سپیکر ایوان کی نمائندگی کرتا ہے، وہ ایوان کے وقار اور ایوان کی آزادی کی نمائندگی کرتا ہے۔ اور چونکہ ایوان قوم کی نمائندگی کرتا ہے، اس لیے سپیکر ایک خاص طریقے سے قوم کی آزادی اور خود مختاری کی علامت بن جاتا ہے۔)

بھی حیثیت سینٹ کے چیئر مین کی ہے۔
یہاں جو راستہ اختیار کیا جا رہا ہے وہ دھمکانے کا ہے۔ اور اس پہلو سے Kaul کی کتاب کی
جلد اول، صفحہ ۲۳۱ میں کہا گیا ہے۔
"Any attempt to influence a member other than by way of argument, which has its motive, the inten- tion to deter him from performing his duty, constitutes a breach of privilege."
(نامناسب ذرائع سے ممبروں کو ان کے پارلیمانی کردار کے سلسلے میں متاثر کرنے کی کوشش استحقاق کی خلاف ورزی ہے، کسی ممبر کو دلائل کے علاوہ کسی اور طریقے سے متاثر کرنے کی کوشش، جس کا محرک، اسے اس کے فرائض کی ادائیگی سے باز
رکھنا مقصود ہو استحقاق کی خلاف ورزی ہے۔) اس طرح اس میں کوئی شبہ نہیں رہ جاتا کہ پارلیمنٹ اور سینٹ کے کسی ممبر یا سینٹ کے چیئر مین کا تعاقب کرنا، اسے خوف زدہ کرنا، اس کے ٹیلی فون ٹیپ کرنا اور اس کے تخلیے کو مجروح کرنا، یہ تمام چیزیں اس کے انفرادی استحقاق کے بھی منافی ہیں اور اس ایوان کے استحقاق کے بھی۔ اس لحاظ سے اس بات کا سنجیدگی سے نوٹس لینے کی ضرورت ہے۔
اگر چه بر رکن کے ٹیلی فون کو ٹیپ کرنا، پارلیمنٹ کے استحقاق کے منافی ہے، لیکن سینٹ کے صدر کے ٹیلی فون کا ٹیپ کیا جانا، نہایت گھناؤنا جرم، جمہوریت پر کاری ضرب اور اس سے زیادہ اس ایوان کی حق تلفی اور اس کی بے عزتی کے مترادف ہے۔ چنانچہ اس کا سنجیدگی سے نوٹس لیتے ہوئے اس کے خلاف موثر اقدام کیا جائے۔

منصوج
پروفیسر خورشید احمد (۲۳ مارچ ۱۹۳۲ء) قیام پاکستان کے بعد ہجرت کر کے پاکستان آئے۔ چند ماہ لاہور میں زیر تعلیم رہے، پھر کراچی منتقل ہو گئے۔ کراچی یونیورسٹی سے بی کام ایم اے معاشیات ایل ایل بی اور ایم اے اسلامیات کیا۔ زمانہ طالب علمی میں اسلامی جمعیت طلبہ کے کل پاکستان ناظم اعلیٰ (۵۵-۱۹۵۳ء) بھی رہے۔ ازاں بعد اردو کالج کراچی اور کراچی یونیورسٹی کے شعبہ معاشیات میں پڑھایا۔ اسلامی نظام کے قیام اور جمہوریت کی بحالی کی جد وجہد کے دوران کراچی اور لاہور کے جیلوں میں (جنوری تا ستمبر ۱۹۶۴ء) قید رہے۔ ان رسائل کے ایڈیٹر رہے: " سٹوڈنٹس وائس " ۵۲-۶۵۵" دی نیوایرا" ۵۲-۶۵۶ وائس آف اسلام" ۵۶-۵۵ چراغ راه ۵۷-۷۰ جبکہ اقبال ریویو" اقبال اکیڈمی کے ایسوسی ایٹ ایڈیٹر ۱۹۵۷ تا ۱۹۹۴ءر ہے۔ چند مختلف اہم ذمہ داریاں جن پر فائز رہے یا اب بھی خدمات انجام دے رہے ہیں۔ جید وفاقی وزیر بندی، ترقیات و شماریات اور ڈپٹی چیئر مین پلاننگ کمیشن پاکستان اگست ۱۹۷۸ ء اپریل ۱۹۷۹ء جید مشیر، کنگ عبد العزیز یونیورسٹی جدہ ۷۶ - ۱۹۸۳ء چیئر مین انسٹی ٹیوٹ آف اسلامک اکنامکس، انٹرنیشنل اسلامک یونیورسٹی اسلام آباد ۶۹۸۷-۸۳ ممبر نیشنل ہجرہ کمیٹی ۷۸ - ۶۹۸۳ اسلامی قوانین کی تدوین نو کمیٹی کے ممبر سوڈان ہی ممبر رائل اکنامک سوسائٹی، برطانیہ یا مبر، ایسوسی ایشن آف انٹرنیشنل اکنامکس امریکہ یہ ممبر انٹر نیشنل ایسوسی ایشن آف اسلامک اکنامکس ، برطانیہ یا ممبر اور کنگ کمیٹی اسلامک کو نسل آف یورپ نائب صدر اسلامک ریسرچ اکیڈمی کراچی و لاہور ہی چیئر مین اسلامک فاؤنڈیشن (برطانیہ، نائیجریا، کینیا) صدر انٹر نیشنل ایسوسی ایشن فار اسلامک اکنامکس ۸۶۔ ۱۹۹۲ د ممبر فاؤنڈیشن کونسل ،رائل اکیڈمی فار اسلامک سولائزیشن اردن مد نائب امیر جماعت اسلامی پاکستان ہی ممبر سینٹ آف پاکستان ۱۹۸۵ء تاحال یہ چیئر مین انسٹی ٹیوٹ آف پالیسی اسٹڈیز، اسلام آباد ۔ علاوہ ازیں سو سے زیادہ عالمی اور ڈپلومیٹک کانفرنسوں میں شرکت کر چکے ہیں۔ آپ کی بھی انگریزی اور اردو تصانیف کے تراجم ان زبانوں میں ہو چکے ہیں: عربی ، فرانسیسی، ترکی، بنگالی، جاپانی یوگو ن انڈونیشی، ہندی، چینی گورین فارسی و غیره به معاشیات اسلام میں گراں قدر خدمات کے انجام دینے پر اسلامک ڈویلپمنٹ بنک نے ۱۹۸۹ء میں ایوارڈ دیا۔ Services to Islam کے اعتراف میں 1990ء میں انہیں شاہ فیصل انٹر نیشنل ایوارڈ عطا ہوا۔
